
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

আজাদী ফোজের






সৈনিকের ডায়েরী




৮ই ডিসেম্বর ১৯৪১: রেঙ্গুন:

 জাপান গতকল্য অতর্কিতে পার্ল্ হারবার আক্রমণ করিয়াছে জাপানের যুদ্ধে যােগদান সম্বন্ধে যে সন্দেহ ছিল তাহা সত্য হইল। জাপান ও পার্ল্ হার্বার ব্রহ্ম হইতে অনেকদূর। যুদ্ধের ফলে আমার অসুবিধা জাপানী মালের কারবার বন্ধ।

৯ই ডিসেম্বর ১৯৪১:

 আজকার সংবাদ খারাপ। জাপানীরা থাইল্যাণ্ডে প্রবেশ করিতেছে। বার্মাই কি তাহাদের লক্ষ্য?

 রেঙ্গুনে আজ ভয়ানক চাঞ্চল্য। ভারতীয়দের মধ্যে একটা ভীষণ আতঙ্কের ভাব। জাহাজ কোম্পানির অফিসের সামনে জনসমুদ্র—সকলেই টিকিট কিনিতে চায়।

 আমার অফিসের কেরাণী নায়ার নােটিশ দিল—জাহাজে স্থান পাইলেই দেশে ফিরিবে।

 বাজারে অনেক টাকা বাকি পড়িয়াছে—সে হঠাৎ গেলে এই সব টাকা আদায় করে কে?

 নায়ার বলিল—‘প্রাণ আগে; আপনার টাকা আদায়ের জন্য আমি মরিতে পারিব না!’

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ২০:৪৫টার সময়, ৬ অক্টোবর ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

